Nafarroako Parlamentuko Mahaiak, 2013ko ekainaren 17an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Eloy Villanueva Cruz jaunak aurkeztutako galdera, jakitekoa Nafarroako Gobernuak asmorik ote duen Babes Zibilaren Larrialdi Plan Berezia berrikusi eta eguneratzeko uholde arriskua kontuan hartuta.

2. Nafarroako Parlamentuko Aldizkari Ofizialean argitara dadin agintzea.

3. Lehendakaritza, Justizia eta Barne Batzordean izapidetzea.

Iruñean, 2013ko ekainaren 17an

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde Popularreko foru parlamentari Eloy Villanueva Cruz jaunak, Legebiltzarreko Erregelamenduan xedatuaren babesean, ondoko galdera egin du, Nafarroako Gobernuak batzordean ahoz erantzun dezan:

Azken hilabeteotan, Nafarroak uholde bat baino gehiago pairatu ditu, eta uholde horiek kalte handiak eragin dituzte ondasun pribatu eta publikoetan. Gertakari horiek iragan urrian eta urtarrilean izan ziren nagusiki, eta, berrikiago, ekainean, eta beharrezkoa izan zen baliabide publikoen mobilizazioa larrialdien eta babes zibilaren arloan.

Nafarroako Gobernuak, 2011ko martxoaren 28ko erabakiaren bidez, Uholde Arriskurako Babes Zibilaren Larrialdi Plan berezia" eguneratu zuen.

Ikusirik eskuragarri dagoen informazioa eta aipatu planaren edukia, hauxe jakin nahi dut:

Nafarroako Gobernuak ba al du asmorik Uholde Arriskurako Babes Zibilaren Larrialdi Plan Berezia berrikusi eta eguneratzeko, erkidegoan izandako azken gertakarien ondotik?

Iruñean, 2013ko ekainaren 13an

Foru parlamentaria: Eloy Villanueva Cruz

